
ৼরাজ্য

চন্দ্রনাথ মুখ�োপাধ্যায়
কালনা, ১৩ নভেম্বর

রাতের অন্ধকারে তৃণমূল পঞ্চায়েত 
সদস্যের ধানের গাদায় আগুন লাগিয়ে 
দেওয়ার অভিয�োগ উঠল। কালনার 
আনুখাল পঞ্চায়েতের নেপাকুলি গ্রামে 
মঙ্গলবার রাতের ঘটনা। নবকুমার মল 
নামে ওই পঞ্চায়েত সদস্য বুধবার বিহিত 
চেয়ে কালনার পুলিশের দ্বারস্থ হয়েছেন। 
নবকুমারের অনুমান, শত্রুতাবশত কেউ 
এই দুষ্কর্ম করেছে। পুলিশ দ�োষীদের 
অবিলম্বে গ্রেপ্তার করুক। দৃষ্টান্তমূলক 
শাস্তি দিক।   

জানা গেল, নবকুমারবাবু 
পঞ্চায়েতের ১৭ নং সংসদের ১২৫ নং 
বুথ থেকে তৃণমূলের টিকিটে জিতেছেন। 

তিনি বললেন, ‘৫ বিঘা জমিতে চাষ 
করি। এর ওপর নির্ভর করেই তিনজনের 
সংসার চলে।’ এবার ব্যাঙ্ক থেকে কৃষিঋণ 
নিয়ে চাষ করেছেন নবকুমার। সকালে 
উঠে দেখেন, জমিতে তিন জায়গার 
গাদা করা ধান আগুন লাগিয়ে পুড়িয়ে  
দিয়েছে। প�োড়ান�ো ধানের পরিমাণ প্রায় 
৭ কুইন্টাল। নবকুমারের মনে হচ্ছে, 
‘পরিকল্পনা করেই আগুন লাগান�ো 
হয়েছে।’ তাঁর পাশে দাঁড়িয়ে সংশ্লিষ্ট 
কালনা ২ নং ব্লক তৃণমূল সভাপতি 
প্রণব রায় জানালেন, চাষের ওপর 
নির্ভর করেই নবকুমারবাবুর সংসার 
চলে। ষড়যন্ত্র করে যে বা যারা তাঁর 
জমির ধানে আগুন দিয়েছে, তাদের 
চিহ্নিত করে কঠ�োর শাস্তির ব্যবস্থা 
করুক পুলিশ।‌

আজকালের প্রতিবেদন
হুগলি, ১৩ নভেম্বর

রিষড়া বাগখালে শুট আউটের ঘটনায় গ্রেপ্তার হল বজরং দলের কর্মী। মঙ্গলবার 
সাতসকালে পরিবহণ ব্যবসায়ী শামসুদ্দিন আনসারি গুলিবিদ্ধ হন। ঘটনার কয়েক 
ঘণ্টা পরেই, রাতে অভিযুক্ত রঞ্জন যাদবকে গ্রেপ্তার করে উত্তরপাড়া থানার 
পুলিশ। বুধবার ধৃতকে শ্রীরামপুর আদালতে পেশ করা হয়। এদিন উত্তরপাড়া 
থানা থেকে আদালতে নিয়ে যাওয়ার পথে নির্বিকার দেখা যায় রঞ্জনকে। গ�োঁফ 
পাকাতে পাকাতে বলে, শামসুদ্দিন তার মা–কে মারধর করেছিল এক বছর 
আগে। সেই রাগে সে শামসুদ্দিনকে গুলি করেছে। অভিযুক্তের বাবা এক সময় 
শামসুদ্দিনের গাড়ি চালাত।

গুলিবিদ্ধ ব্যবসায়ীর বন্ধু আফতাব আলম বলেন, ‘‌অভিযুক্ত রঞ্জন আগে 
বজরং দল করত। গত বছর ডিসেম্বর মাসে মারামারি করে জেল খেটেছে। 
নিশ্চই কেউ ওর পিছনে আছে, নইলে আগ্নেয়াস্ত্র পেল কী ভাবে।’‌ হুগলি 
শ্রীরামপুর সাংগঠনিক জেলা তৃণমূল যুব সভাপতি শুভদীপ মুখার্জি বলেছেন, 
‘‌অভিযুক্ত দাগি দুষ্কৃত ী। স�োশ্যাল মিডিয়ায় ওর আগ্নেয়াস্ত্র হাতে ছবি ঘুরে 
বেড়াচ্ছে। এর আগেও সমাজবির�োধী কার্যকলাপের জন্য জেলে গিয়েছিল। এই 
ধরনের ল�োকজন বিজেপি দলের সম্পদ। কিছ দিন আগেই নির্বাচন হয়েছে, 
ওকে বিজেপির সঙ্গেই দেখা গেছে। অভিযুক্ত তৃণমূল করে বলে যে দাবি 
করেছে সেটা সর্বৈব মিথ্যা। এই ধরনের দুষ্কৃত ীদের সঙ্গে তৃণমূলের ক�োনও 
য�োগ আগেও ছিল না, এখনও নেই, আগামী দিনেও থাকবে না। সবাই জানে 
অভিযুক্ত বজরং দল করে। ‌

১২
কলকাতা বৃহস্পতিবার ১৪ নভেম্বর ২০২৪

‌ন্যাশনাল ক�োম্পানি ল’‌ ট্রাইবুনাল, 
কলকাতা বেঞ্চ, কলকাতা সমীপে

সিপি (‌সিএএ)‌ নং:‌ ১৯৫/‌কেবি‌/‌২০২৪
যার সঙ্গে সম্পর্কিত

‌সিএ (‌সিএএ)‌ নং:‌ ৫২/‌কেবি/‌২০২৪
বিষয়:‌ ক�োম্পানি আইন, ২০১৩
ও
বিষয়:‌ ক�োম্পানি আইন, ২০১৩– ধারা ২৩০–২৩২ ধারা
ও
বিষয়:‌ অমিত মেটালিকস লিমিটেড, CIN- 
U27109WB2004PLC099772, প্যান 
-AACCD1133E, নথিভক্ত অফিস রাতুরিয়া অঙ্গদপুর 
ইন্ডাস্ট্রিয়াল এরিয়া, প�োঃ অঙ্গদপুর, দুর্গাপুর, ‌পশ্চিমবঙ্গ 
৭১৩২১৫।

......... আবেদনকারী ১‌/‌ ‌ট্রান্সফারি ক�োম্পানি
ও

বিষয়:‌ ভিএসপি উদ্যোগ প্রাইভেট লিমিটেড, 
CIN- U27109WB2002PTC095337, প্যান 
-AABCV6318G‌, নথিভক্ত অফিস ২৩৮/‌বি, এজেসি 
বসু র�োড, ৪র্থ তল, এফএল–এ৩, কলকাতা, ‌পশ্চিমবঙ্গ 
৭০০০২০।

......... আবেদনকারী ২‌/‌ ‌ট্রান্সফারার ক�োম্পানি
পিটিশনের বিজ্ঞপ্তি

ক�োম্পানি আইন, ২০১৩–এর ২৩০–২৩২ ধারায় 
‌ভিএসপি উদ্যোগ প্রাইভেট লিমিটেড ও অমিত 
মেটালিকস লিমিটেড–এর সংযুক্তিকরণ স্কিম 
অনুম�োদনের জন্য উপরিলিখিত আবেদনকারীদের 
তরফে পিটিশনারগণের অনুম�োদিত প্রতিনিধি সি এস 
অদিতি ঝুনঝুনওয়ালা দ্বারা ৮ নভেম্বর, ২০২৪ তারিখে 
একটি পিটিশন পেশ করা হয়েছে ও উক্ত পিটিশনটি 
ন্যাশনাল ক�োম্পানি ল’‌ ট্রাইবুনালের কলকাতা বেঞ্চে ৬ 
ডিসেম্বর, ‌২০২৪ তারিখে শুনানি হবে বলে স্থির হয়েছে।
উক্ত পিটিশনে ক�োনও ব্যক্তি সমর্থন বা বির�োধিতা করতে 
চাইলে নিজের নাম ও ঠিকানার সঙ্গে তাঁর ইচ্ছা বিবতৃ 
করে ন�োটিস ‌এই পিটিশনারগণের অনুম�োদিত প্রতিনিধি 
অদিতি ঝুনঝুনওয়ালা, কর্মরত ক�োম্পানি সচিব–এর 
কাছে এমনভাবে পাঠাবেন যাতে সেটি এই শুনানির 
নির্ধারিত তারিখের কমপক্ষে সাত‌ ‌দিন আগে এই 
পিটিশনারগণের প্রতিনিধির কাছে জমা পড়ে। ক�োনও 
ব্যক্তি এই পিটিশনের বির�োধিতা করতে চাইলে নিজস্ব 
এফিডেভিট সহ বির�োধিতার কারণ উল্লেখ করে ওই 
ন�োটিসের সঙ্গে সংলগ্ন করে দেবেন। যে ক�োনও ব্যক্তি 
নিম্নস্বাক্ষরকারীর কাছ থেকে ওই পিটিশনের কপি সংগ্রহ 
করতে পারেন।
তারিখ :‌ ১৪ নভেম্বর, ২০২৪ 	 স্বাঃ–
স্থান:‌ কলকাতা 	 অদিতি ঝুনঝুনওয়ালা

কর্মরত ক�োম্পানি সচিব
(‌পিটিশনারগণের অনুম�োদিত  প্রতিনিধি)‌

পরিষেবার ঠিকানা:‌ ২১৯, চিত্তরঞ্জন এভিনিউ, 
কলকাতা ৭০০০০৬

রিষড়া শুট আউট কাণ্ড

গ্রেপ্তার বজরং দলের 
কর্মী, আতঙ্ক এলাকায় 

‌পরিত্যক্ত গাড়ির ভেতর খেলতে 
গিয়ে আগুনে ঝলসে গেল ৪ শিশু

আবির রায় 
কাঁকসা, ১৩ নভেম্বর

রাস্তার ধারে পড়ে থাকা একটি গাড়ির ভেতরে আগুন নিয়ে 
খেলতে গিয়ে ঝলসে গেল চার শিশু। বুধবার দুপুরে মর্মান্তিক 
এই দুর্ঘটনাটি ঘটে কাঁকসা থানার পানাগড় বাজারের রাইস 
মিল র�োডে। স্থানীয় বাসিন্দারা খবর দেন কাঁকসা থানায়। 
এলাকার বাসিন্দাদের চেষ্টায় জখম শিশুদের উদ্ধার করে পুলিশ। 
আশঙ্কাজনক অবস্থায় দুই শিশুকে দুর্গাপুর মহকুমা হাসপাতালে 
এবং আরও গুরুতর জখম দুই শিশুকে বিধাননগরের একটি 
বেসরকারি হাসপাতালে ভর্তি করা হয়েছে। আহত শিশুরা হল 
পরূ্বা সাউ (৮), আয়ুষ সাউ (৫), শিবা সিংহ (৬) এবং গ�োলু 
সিংহ (৫)। সকলেই পানাগড় রাইস মিল র�োডের বাসিন্দা। 

কাঁকসার রাইস মিল র�োডের কাওয়ারিপট্টি এলাকায় এদিন 
দুপুরে একটি বনেট খ�োলা ইঞ্জিনহীন গাড়িতে আগুন নিয়ে 
খেলছিল চার শিশু। এই এলাকায় ছড়িয়ে-ছিটিয়ে ছিল আরও 
ল�োহা–‌লক্করের জিনিসপত্র। গাড়ির নীচের দিকে আগুন জ্বলতে 
জ্বলতে আচমকা গাড়িটিতে আগুন ধরে যায়। ভেতরে চিৎকার 

শুরু করে দেয় ওই চার শিশু। চিৎকার শুনে আশেপাশের 
ল�োকজন ঘটনাস্থলে এলে, তাঁরাও এই দৃশ্য দেখে হতভম্ব 
হয়ে পড়েন। এলাকায় প্রতিবেশীদের কান্নাকাটি পড়ে যায়। 
পরে জল ঢেলে পলুিশ ও স্থানীয় বাসিন্দারা ওই চার শিশুকে 
উদ্ধার করে। স্থানীয় পঞ্চায়েত সদস্য জিতেন্দ্র পাস�োয়ান 
বলেন, ‘‌পরু�োন�ো গাড়ির বনেটের নীচে প্রতিদিনের মত�ো 
এদিন খেলা করে চলেছিল বাচ্চারা। এদিন তারা আগুন 
নিয়ে খেলছিল। আচমকা আগুন লেগে যায় গাড়ির ভেতর। 
তারা চিৎকার শুরু করে। এলাকার মানুষজন ও পুলিশে এসে 
তাদের উদ্ধার করলেও, ততক্ষণে আগুনে তাপে অনেকটাই 
ঝলসে যায়। আমরা সবাইকে উদ্ধার করে হাসপাতালে ভর্তি 
করেছি। এই গাড়িটি কার, তা এখনও জানা যায়নি। পলুিশ 
তদন্ত করে দেখছে।’‌ আসানস�োল–‌দুর্গাপুর পুলিশের এসিপি 
(কাঁকসা) সুমনকুমার জয়সওয়াল জানান, প্রাথমিকভাবে জানা 
গেছে পুর�োন�ো গাড়ির নীচে আগুন নিয়ে খেলতে গিয়েই এই 
দুর্ঘটনা ঘটেছে। এর পিছনে অন্য ক�োনও কারণ রয়েছে কিনা 
সেই নিয়েও তদন্ত শুরু হয়েছে। দুই হাসপাতাল সূত্রে জানা 
গিয়েছে, জখমদের শারীরিক অবস্থা আশঙ্কাজনক।‌‌

যজ্ঞেশ্বর জানা
মন্দারমণি, ১৩ নভেম্বর
পাট্টায় পাওয়া সরকারি খাসজমিতে অবৈধ নির্মাণের অভিয�োগ উঠেছে মন্দারমণি 
ক�োস্টাল থানার দাদনপাত্রবাড় এলাকায়। স্থানীয়দের দায়ের করা অভিয�োগের 
সত্যতা যাচাইয়ের পর নির্মাণকাজ বন্ধ করার নির্দেশ দিয়েছিল রামনগর ২ ব্লক 
ভূমি ও ভূমি সংস্কার দপ্তর। পাশাপাশি ৭ দিনের মধ্যে জমির চরিত্র বদলে পূর্বের 
অবস্থায় ফিরিয়ে আনার নির্দেশ দেওয়া হয়েছিল। অভিয�োগ, তার পরেও থেমে নেই 
অবৈধ নির্মাণ। এই পরিস্থিতিতে পশ্চিমবঙ্গ ভূমি ও ভূমি সংস্কার আইনের বিধান 
মেনে অবৈধ নির্মাণে অভিযুক্ত ৩ পাট্টাদার বীরেন মান্না, সন্তোষ মান্না ও সুব�োধ 
মান্নার বিরুদ্ধে পলুিশে এফআইআর দায়ের করেছেন সংশ্লিট ব্লক ভূমি ও ভূমি 
সংস্কার আধিকারিক মানবকুমার দাস। ১১ নভেম্বর দায়ের হওয়া এই অভিয�োগের 
ভিত্তিতে অভিযুক্তদের বিরুদ্ধে মামলা শুরু করেছে মন্দারমণি ক�োস্টাল থানার 
পুলিশ। চাষের জন্য মূলত ভূমিহীন কৃষকদের মধ্যে সরকারি খাসজমির পাট্টা বণ্টন 
করা হয়ে থাকে। কৃষি ব্যতীত অন্য ক�োনও কাজে যেমন পাট্টার জমি ব্যবহার করা 
যায় না, তেমনি পাট্টার জমি হস্তান্তর য�োগ্যও নয়। কিন্তু দাদনপাত্রবাড়ের অভিযুক্ত 
এই ৩ ভাই যাবতীয় নিয়ম হেলায় উড়িয়ে নির্মাণ কাজ করছেন বলে অভিয�োগ 
স্থানীয়দের। অভিযুক্তদের নামে পাট্টা বাতিল করে জমিগুলির সঠিক ব্যবহারের 
আর্জি প্রশাসনের কাছে জানিয়েছেন তাঁরা। ব্লক ভূমি ও ভূমি সংস্কার আধিকারিক 
বলেন, ‘অবৈধ নির্মাণের অভিয�োগ পেয়েই আমরা নির্মাণ বন্ধের ন�োটিস জারি 
করে ছিলাম। তার পরও অবৈধ নির্মাণ বন্ধ হয়নি। ফলে সংশ্লিষ্ট আইন মেনে 
অভিযুক্তদের বিরুদ্ধে পুলিশে অভিয�োগ জানান�ো হয়েছে। পুলিশ তদন্ত করছে।’‌ 
ঘটনার তদন্ত চলছে জানিয়ে প্রসঙ্গ এড়িয়েছেন অভিযুক্তরা।‌

‌বিজয়প্রকাশ দাস
বর্ধমান, ১৩ নভেম্বর

তিনটি মেডিক্যাল কলেজের কাজকর্ম নিয়ে সন্তোষ প্রকাশ 
করলেন রাজ্য সিকিউরিটি অডিট কমিটির চেয়ারম্যান প্রাক্তন 
আইপিএস অফিসার সুরজিৎ কর পুরকায়স্থ। আর জি করের 
ঘটনার পর রাজ্য জুড়ে মেডিক্যাল কলেজগুলির নিরাপত্তার 
স্বার্থে গত ২৮ সেপ্টেম্বর মুখ্যমন্ত্রী মমতা ব্যানার্জি সিকিউরিটি 
অডিট কমিটি গঠন করেছিলেন। বুধবার এই প্রথম পূর্ব 
বর্ধমান জেলাশাসকের কনফারেন্স রুমে এই কমিটির একটি 
উচ্চপর্যায়ের বৈঠক অনুষ্ঠিত হল। ছিলেন ওই কমিটির বাকি 
৬ জন আইপিএস অফিসার, জেলাশাসক আয়েষা রানি ও 
পুলিশ সুপার সায়ক দাস এবং বর্ধমান মেডিক্যাল কলেজ, 
রামপুরহাট মেডিক্যাল কলেজ ও আরামবাগ মেডিক্যাল 
কলেজ কর্তৃ পক্ষ। বৈঠক শেষে বর্ধমান মেডিক্যাল কলেজে 

ও হাসপাতাল পরিদর্শনে যান কলকাতার প্রাক্তন পুলিশ 
কমিশনার এবং রাজ্য সিকিউরিটি অডিট কমিটির চেয়ারম্যান 
সুরজিৎ কর পুরকায়স্থ।

বৈঠকের পর সুরজিৎ কর পুরকায়স্থ জানান, ‘‌এদিন বর্ধমান 
মেডিক্যাল কলেজ, রামপুরহাট মেডিক্যাল কলেজ ও বর্ধমান 
মেডিক্যাল কলেজের নিরাপত্তা ব্যবস্থা ও কাজকর্ম নিয়েই 
আল�োচনা করা হয়েছে। এই মেডিক্যাল কলেজগুলির প্রশাসনিক 
কর্তা, অধ্যক্ষ, সুপার, চিকিৎসক, জুনিয়র চিকিৎসক ও নার্স 
অংশ নিয়েছিলেন। তাঁদের প্রত্যেকের সঙ্গেই আমরা নির্দিষ্ট 
কলেজগুলি নিয়ে আল�োচনা করেছি। আপনারা জানেন, রাজ্য 
পর্যায়ে একটি সিকিউরিটি অডিট কমিটি হয়েছে। ল�োকালেও 
সেই অডিট কমিটি হয়েছে। তাই এই কমিটি এখানে কীভাবে 
চলছে এবং কাজকর্ম নিয়ে বৈঠকে আল�োচনা করা হয়েছে। 
দেখা গেছে, সব ঠিকই আছে।’‌ পরিস্থিতির ওপর প্রয়োজনীয় 
পদক্ষেপ গ্রহণ করা হবে বলে তিনি জানিয়েছেন।‌

৩টি মেডিক্যালের কাজ 
নিয়ে সন্তোষপ্রকাশ সুরজিতের

বর্ধমান মেডিক্যাল কলেজ ও হাসপাতাল পরিদর্শন করছেন রাজ্য সিকিউরিটি অডিট কমিটির 
চেয়ারম্যান সুরজিৎ কর পুরকায়স্থ। ছবি:‌ প্রতিবেদক‌

খনুের চেষ্টা 
অভিয�োগ

 গ�ৌতম চক্রবর্তী

দুই ভাইয়ের মধ্যে দীর্ঘদিন ধরে সম্পত্তি 
নিয়ে বিবাদ চলছিল। এবার ভাইকে খুন 
করার চেষ্টার অভিয�োগ উঠল দাদার 
বিরুদ্ধে। গুরুতর জখম অবস্থায় ভাই 
বাপি নস্কর বাসন্তী ব্লক স্বাস্থ্যকেন্দ্রে 
চিকিৎসাধীন রয়েছে। বুধবার সকালে 
বাসন্তী থানার উত্তর মোকামবেড়িয়া 
পঞ্চায়েতের কামিলপাড়া এলাকার 
ঘটনা। দাদা ও ভাইয়ের এমন ঘটনায় 
এলাকায় চাঞ্চল্য ছড়িয়ে পড়ে। ঘটনার 
তদন্ত শুরু করেছে বাসন্তী থানার পুলিশ। 
অভিযুক্ত দাদা বাদল নস্কর পলাতক। 

স্থানীয় সূত্রে জানা গেছে, 
কামিলপাড়ার বাসিন্দা বাদল নস্কর ও বাপি 
নস্কর সম্পর্কে দুই ভাই। দুই ভাইয়ের 
মধ্যে সম্পত্তির ভাগাভাগি নিয়ে দীর্ঘদিন 
ধরে বিবাদ চলছিল। অভিয�োগ, দু’‌বছর 
আগেও দুই ভাইয়ের মধ্যে এই নিয়ে 
গন্ডগোল হলে, ভাইকে ধারালো অস্ত্র 
দিয়ে কোপানোর অভিযোগ উঠেছিল 
দাদার বিরুদ্ধে।

মিল্টন সেন
হুগলি, ১৩ নভেম্বর

সামান্য অসাবধানতায় মর্মান্তিক পরিণতি। 
মাথার খ�োলা চুল জেনারেটরে জড়িয়ে 
মতৃ্যু  হল বধরূ। ঘটনাটি ঘটেছে 
মঙ্গলবার রাতে হুগলির চণ্ডীতলার 
কলাছড়া এলাকায়। মতৃের নাম 
উজ্জ্বলা সাতঁরা (৩০)। বাড়ি চণ্ডীতলার  
ব্রাহ্মণডাঙা এলাকায়। 

এদিন রাতে চণ্ডীতলার কলাছড়ায় 
জগদ্ধাত্রী প্রতিমার বিসর্জনের শ�োভাযাত্রা 
চলছিল। একটি প্রতিমা ধর্মতলার দিক 
থেকে পালপাড়ার দিকে যাচ্ছিল। সেই 
শ�োভাযাত্রায় দুই ছেলে–মেয়েকে নিয়ে 
হাঁটছিলেন উজ্জ্বলা। অনেকটা পথ হাঁটতে 
অসুবিধা হওয়ায় স্বামী ঝন্টু সাঁতরার ইঞ্জিন 
ভ্যানে উঠে বসেন। ছেলেকে নিয়ে স্বামীর 
ইঞ্জিন ভ্যানে বসে জগদ্ধাত্রী শ�োভাযাত্রায় 
শামিল হওয়াই কাল হল উজ্জ্বলার। ওই 
ইঞ্জিন ভ্যানে রাখা ছিল জেনারেটর। 
উজ্জ্বলার মাথার চুল খ�োলা ছিল। সেটা 
খেয়াল করেননি। অসাবধানতা বশত সেই 
চুল চলতে থাকা জেনারেটরে জড়িয়ে যায়। 
নিমেষের মধ্যে চুল জড়িয়ে মাথার খলুি 
উপড়ে বেরিয়ে আসে। ছিন্নভিন্ন হয়ে যায় 

চুল–সহ মাথার খুলি। আচমকা ইঞ্জিন 
ভ্যান থেকে নীচে পড়ে যান তিনি। সঙ্গে 
সঙ্গেই তাঁকে চণ্ডীতলা গ্রামীণ হাসপাতালে 
নিয়ে যাওয়া হয়। পরীক্ষা করে চিকিৎসক 
জানিয়ে দেন অনেক আগেই মতৃ্যু  হয়েছে 
তাঁর। মতৃদেহ উদ্ধার করে নিয়ে যায় 
চণ্ডীতলা থানার পুলিশ। বুধবার শ্রীরামপুর 
ওয়ালস হাসপাতালে দেহের ময়নাতদন্ত 
হয়। ঘটনার আকস্মিকতায় মানসিক ভাবে 
ভেঙে পড়েন মৃতার স্বামী। চণ্ডীতলা থানায় 
এসে কাঁদতে কাঁদতে বলেন, ‘‌ছ�োট 
ছেলেকে ক�োলে নিয়ে শ�োভাযাত্রায় 
হাঁটছিল উজ্জ্বলা। অনেকটাই রাস্তা 
আসার পর আর হাঁটতে পারছিল না। 
তাই স্ত্রীকে বলেছিলাম ভ্যানে উঠতে। 
সেই ভ্যানেই এভাবে উজ্জ্বলার মর্মান্তিক 
মৃত্যু  হবে ভাবতে পারিনি।’‌

জেনারেটরে মাথার 
চুল জড়িয়ে মৃত্যু  বধরূ

মৃত উজ্জ্বলা সাঁতরা

‌স্কুলে  ঢুকে 
শিক্ষককে 

মার
‌আজকালের প্রতিবেদন
পাঁশকুড়া, ১৩ নভেম্বর

স্কুলে  ঢুকে শিক্ষককে মারধরের 
অভিয�োগ উঠেছে পাঁশকুড়াতে। ঘটনার 
ব্যাপারে পাঁশকুড়া থানায় অভিয�োগ 
জানিয়েছেন ডালপাড়া জুনিয়ার হাই 
স্কুলে র ভারপ্রাপ্ত প্রধান শিক্ষক পলাশ 
সাউ। আক্রান্ত শিক্ষকের নাম সুব্রত কুণ্ডু। 
অভিয�োগ, বুধবার স্কু ল চলাকালীন দুপুর 
১টা নাগাদ কতিপয় অভিভাবক এসে 
চড়াও হন তাঁর ওপর। জানা গেছে, 
স্কুলে র কয়েকজন ছাত্রীকে উত্ত্যক্ত করার 
অভিয�োগ উঠেছিল তাদের সহপাঠী 
কয়েকজন ছাত্রের বিরুদ্ধে। এই নিয়ে 
উভয় তরফের অভিভাবকদের নিয়ে 
মঙ্গলবার আল�োচনায় বসেছিলেন 
স্কু ল কর্তৃ পক্ষ। এদিন ফের কয়েকজন 
অভিভাবক এসে ছাত্রীদের কুকথা বলার 
অভিয�োগ ত�োলেন দুই ছাত্রের বিরুদ্ধে। 
ওই সময় স্কুলে  ছিলেন না ভারপ্রাপ্ত 
প্রধান শিক্ষক। সহকারী শিক্ষক সুব্রত 
কুণ্ডু প্রধান শিক্ষককে অভিয�োগ জানাতে 
বলেন অভিভাবকদের। অভিয�োগ, 
এতেই ক্ষিপ্ত হয়ে ওঠেন তাঁরা এবং 
মারধর করেন শিক্ষককে। উত্তেজনা 
ছড়ায়। দুপুরে পড়ুয়াদের মিড-ডে 
মিল খেতে দেওয়ার পর স্কু ল ছুটি 
ঘ�োষণা করেন কর্তৃ পক্ষ। ঘটনার তদন্ত 
শুরু হয়েছে এবং মারধরে অভিযুক্ত 
অভিভাবকদের শনাক্ত করার চেষ্টা 
চলছে বলে জানান�ো হয়েছে পাঁশকুড়া 
থানার তরফে।‌‌

তিলপাড়া ব্যারাজে বিপদসঙ্কেত। 
সিউড়ির কাছে ময়ূরাক্ষী নদীর ওপর 
গুরুত্বপূর্ণ এই নদী ব্যারাজের দুটি 
ল�োহার কপাটের নীচের অংশ 
রীতিমত�ো ক্ষয়ের মুখে। রাজ্য 
সরকারের সেচ দপ্তরের কাছ থেকে 
বিষয়টি জানতে পেরে, বুধবার 
ব্যারাজের ক্ষতিগ্রস্ত অংশের অবস্থা 
সরেজমিনে খতিয়ে দেখলেন 
‘‌ন্যাশনাল ড্যাম সেফটি অথরিটি’‌ ও 
‘‌সেন্ট্রাল ডিজাইন অর্গানাইজেশন’‌-
এর বিশেষজ্ঞরা। দিল্লি থেকে 
আসা এই কেন্দ্রীয় বিশেষজ্ঞ দলের 
সঙ্গে ছিলেন রাজ্য সরকারের সেচ 
দপ্তর এবং ডিভিসি-র বিশেষজ্ঞ 
ইঞ্জিনিয়াররা।

ব্যারাজ খতিয়ে 
দেখল বিশেষজ্ঞরা

অশ্লীল ছবি দেখিয়ে প্রতারণা
সামাজিক মাধ্যমে অশ্লীল ছবি দেখিয়ে প্রতারণা। ভয় দেখিয়ে দফায় দফায় 
প্রায় ছেষট্টি হাজার টাকা হাতিয়ে নেওয়ার অভিয�োগ সাতুঁড়ি থানায়। গত ৭ 
নভেম্বর সামাজিক মাধ্যমে এক মহিলার সঙ্গে পরিচয় হয়। সেদিনই রাতে 
হ�োয়াটস আ্যপ কল করে অশ্লীল ছবি দেখিয়ে কু–ইঙ্গিত করা হয় বলে 
অভিয�োগ। ভয়ে তিনি ম�োবাইল বন্ধ করে দেন। পরের দিন আইপিএস 
অফিসার পরিচয় দিয়ে তার কাছে এক ব্যাক্তির ফ�োন আসে। হিন্দিতে বলা হয় 
তার ছবি ভাইরাল হয়েছে। যদি সেটি বন্ধ করতে চান তাহলে একটি ম�োবাইল 
নম্বর দিচ্ছি য�োগায�োগ করুন। তা নাহলে গ্রেপ্তার হতে পারেন। 

তৃণমূল পঞ্চায়েত 
সদস্যের ধানের 
গাদায় আগুন

পুড়ছে ধানের জমি। ছবি:‌ প্রতিবেদক

পাট্টার জমিতে অবৈধ 
নির্মাণ, পুলিশে অভিয�োগ

